
“As vacas prefiren a parte
foliosa que a do talo e con isto
estamos aumentando nun

25 % esa foliosidade”

Achegamonos ao CIAM para cofiecer dous proxectos de investigacion ben
curiosos sobre as bondades e as vantaxes que nos poden ofrecer os trevos.
Ademais de boa sorte, os trevos de catro follas poden garantir, segundo o seu
investigador Julio Lopez, maior producidn e tamén mais proteina.

En que consiste a investigacion e cal
era o seu principal obxectivo?

Este traballo iniciouse xa hai seis anos
e estd centrado nas plantas de trevo de
catro follas, que en realidade é unha
folla enteira, porque é unha folla divi-
dida. O nome real, completo e cienti-
fico seria trevo de catro foliolos. Nese
momento, encontrabamos que de vez
en cando a mesma planta producia
ese tipo de folla. Entén, collemos esas
plantas, transplantdmolas, cruzamolas
e conseguimos a primeira xeracion.

Hai cinco anos, collemos a semente
deses cruzamentos e atopamos que
ese caracter se garantia para a xera-
cién seguinte, co cal fixemos o mes-
mo. Collemos mdis plantas atopadas
polo campo na provincia da Coru-
fla, transplantdmolas e cruzdmolas
de novo. Recollemos a semente e
vimos que o caracter se transmitia
novamente & descendencia. Asi con-
seguimos facer unha raza, mais ou
menos, que conseguia facer trevos de
catro foliolos.

N

A caracteristica fenotipica pola que
se produce este caracter é porque hai
un déficit nun xene cuantitativo que o
que fai é regular a divisién do foliolo.
Canto madis xene hai, mdis proteina
e mais encima produce para regular
esa division. Cando chega a tres corta,
pero, se existe un déficit nese xene, a
folla dividese incontroladamente. E o
caso, é un déficit precisamente nese
xene, que é o que buscamos.

Por quimica conséguese, de feito
véndenche variedades, pero tes que
poiler unha substancia que contén esa
encima para promover a divisién da
folla. O dificil é logralo por xenética
propia, que é o que estamos facendo.

Que funcion tefien os abellons neste
proxecto?

Hai especies que se polinizan polo
vento, que se chaman anemofilas, e
outras que o fan por insectos, abellons,
abellas, bolboretas etc. Un destes ca-
sos é o do trevo, que necesita un vector
de polinizacién para que sexa capaz
de polinizar a planta con pole doutra
flor, non da mesma planta, porque é
autoincompatible, pero si doutra. Os
abelléns son capaces de traer o pole
doutra planta, introducilo dentro da
flor, chupar o néctar e marchar, co cal
levan o pole a outra flor e polinizana
tamén.

Cal é a finalidade da investigacion?
Seria un invento, porque a nivel or-
namental non ten dabida ningunha;
se vendes unha semente garantida de
trevos de catro follas, é evidente que
cha merquen, pero tamén no que res-
pecta & producién, porque aumenta-
mos nun 25 % a foliosidade da planta.
Hai que ter en conta que as vacas, e 0s
ruminantes en xeral, prefiren a parte
foliosa que a parte do talo, e con isto
estamos aumentando nun 25 % esa fo-
liosidade. Ao mesmo tempo aumenta-
mos a superficie foliar, polo que, dende
o punto de vista da insolacién que reci-
be a planta, é mellor.

Que beneficios poderia ofrecernos
na xestion gandeira?

Ademais dos nutritivos, hai que ter en
conta que as leguminosas introducen
nitr6xeno na terra, co cal aforras en
fertilizantes, tes un aforro de custos.



Julio utiliza os abelléns como método de polinizacién natural

Mostras da investigacion na que compara ecotipos autdctonos con variedades comerciais

Xa se pode falar de resultados?

De momento estamos facendo a varie-
dade mais estable e mais homoxénea e
que ademais sexa capaz de transmitir-
lle &4 descendencia este caracter. Cando
se fai unha variedade comercial, ten
que ser estable, homoxénea e distinta.
Neste caso ten as tres caracteristicas.

Cal seria a sia recomendacion futu-
ra para os gandeiros e agricultores
que queiran decantarse por esta va-
riedade de trevo?

En primeiro lugar, é unha leguminosa
e sempre son boas para a sementeira
e para a mestura de pradeiras perma-
nentes con gramineas, como o raigras,
incluso en puro tamén para xardins...
En xeral, as leguminosas son boas
para o campo por esa capacidade de
introducir nitréxeno atmosférico na
terra, co cal aforras custos e tamén
fertiliza as plantas coas que se mestu-
re. A maiores, tefien mais proteina, o
raigras pode chegar ao 9 ou ao 10 %
e o trevo aumenta esa cantidade e
a calidade da forraxe en proteina e
noutras substancias.

AUTOCTONO VS. COMERCIAL

Julio Lépez ten en proceso tamén
outra investigacién, na que compara
ecotipos autdctonos de trevos con va-
riedades comerciais para demostrar
os beneficios que se obterian coa elec-
cion das plantas galegas.

En que consiste estoutro proxecto?

Neste caso traballamos con trevo
violeta, non é trevo branco, e o que
estamos a facer é un experimento:
pretendemos comparar ecotipos au-
téctonos recollidos aqui en Galicia
fronte a variedades comerciais que se
venden actualmente. O que estamos
vendo noutro tipo de investigacions
que estamos facendo, tanto en gra-
mineas como en leguminosas, é que
0s ecotipos autdctonos se comportan
mellor en condiciéns de low inputs,
de baixas entradas, que as variedades
comerciais, porque estas estin menos
adaptadas 4s nosas condicions, estan
melloradas féra e véndenas aqui. No
caso dos céspedes vese claro, requi-
ren dunha cantidade de auga enorme,
son madis sensibles a enfermidades...

» "HAI QUE TER EN CONTA QUE
AS LEGUMINOSAS INTRODUCEN
NITROXENO NA TERRA, CO CAL
AFORRAS EN FERTILIZANTES, TES
UN AFORRO DE CUSTOS”

As autoctonas estan mais adaptadas
as nosas condicions edafoclimaticas,
que é o que noés buscabamos: procu-
rar un ecotipo autéctono con vistas a
crear unha variedade comercial con
xenética autoctona adaptada as nosas
condicions.

Ofreceria beneficios tamén en ren-
demento, non si?

Require menos auga e menos pesti-
cidas, porque son teoricamente madis
resistentes ao estar mais adaptadas
as nosas condicions edafoclimaticas
e, ademais, hai que ter en conta que é
nosa, é galega.

Cales son as previsions de futuro?

Cando se crea unha variedade comer-
cial é cousa de bastante tempo, porque
desde que fas a primeira xeracion, a
segunda, a terceira, a cuarta... pasan
catro anos e despois iso require dun
proceso de valoracion por parte da
Oficina de Plantas e Viveiros. Iso leva
dous anos ou tres polo menos e despois
a fase de comercializacion, no caso de
que unha empresa estea interesada.

Nés facemos a semente base para
proporcionarlle 4 industria, pero de-
pende dela a producién a grande es-
cala; nés non temos esa capacidade de
producir, s6 subministramos a semen-
te base.

Nos dous casos, nas duas investiga-
cions, estamos buscando a variedade
estable e estamos en tempo de submi-
nistrar a semente base. Se algunha fir-
ma se interesa, seria benvida.

